
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u devet slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

 

KRIMINALITETKRIMINALITET

ZenicaZenica

U toku noći 28/29.10.2023. godine u mjestu Stranjani od strane nepoznatog lica izvršena je paljevina jednog plasta sijena u količini od

oko 700 kg vlasništvo D.A. iz Zenice. Po prijavi navedenog događaja na lice mjesta izašli su policijski službenici Odsjeka kriminalističke

policije Policijske uprave I, te je izvršen uviđaj.

Dana 29.10.2023. godine oko 16,00 sati u ulici Saliha Skomorca izvršeno je krivično djelo "Nasilničko ponašanje" i "Oštećenje tuđe stvari"

od strane lica H.T. (rođen 1991. godine) iz Zenice, koji je tom prilikom uputio ozbiljnu prijetnju na život i tjelo prema više komšija, a

potom izvršio oštećenje putničkog motornog vozila vlasništvo H.H. i fizički napao A.S.(rođena 1994. godine) iz Zenice.

Na licu mjesta izvršen je uviđaj od strane policijskih službenika Odsjeka kriminalističke policije Policijske uprave I, dok je osumnjičeni

H.T. lišen slobode i zadržan u prostorijama za zadržavanje Policijske stanice Centar.

VisokoVisoko

Dana 28.10.2023. godine u 22,05 sati u mjestu Poriječani, od strane dvije nepoznate osobe izvršeno je krivično djelo "Razbojnička krađa",

kojom prilikom su uz upotrebu vatrenog oružja otuđili putničko motorno vozilo marke "VW Passat", koje je koristio A.A.(rođen 1991.

godine), iz Visokog. Tom prilikom A.A. je zadobio lakše tjelesne povrede konstatovane u Službi hitne medicinske pomoći Doma zdravlja

Visoko. Uviđaj uz upoznavanje dežurnog tužioca izvršen je od strane policijskih službenika Policijske stanice Visoko.

Dana 29.10.2023. godine, u 08,10 sati, putem telefona od strane dežurnog policijskog službenika Policijske stanice Kiseljak, Policijska

stanica Visoko je obaviještena da je u dvorištu kuće F.A. u mjestu Višnjica Polje, općina Kiseljak pronađeno putničko motorno vozilo

marke "VW Passat", a koje je prethodnog dana od strane dvije nepoznate osobe, otuđeno u mjestu Poriječani, Grad Visoko od A.A.

U 09,20 sati od strane policijskih službenika Policijske stanice Kiseljak, slobode je lišen F.A. (rođen 1997. godine) nakon čega je

sproveden u službene prostorije Policijske stanice Visoko gdje je zadržan, te je nad istim zavedena kriminalistička obrada, dok je

navedeno vozilo po naredbi tužioca Kantonalnog tužilaštva Zeničko-dobojskog kantona izmješteno i deponovano na parking prostoru

Policijske stanice Visoko.

Dana 29.10.2023. godine u 18,05 sati od strane policijskih službenika Policijske stanice Visoko u ulici Sarajevska, zaustavljeno je i

kontrolisano putničko motorno vozilo marke "Mercedes", kojim je upravljao Č.A. (rođen 2000.godine) sa kojim se u vozilu nalazio H.M.

obojica iz Visokog. Izvršenim pregledom po članu.25 Zakona o policijskim službenicima Zeničko-dobojskog kantona, Č.A. je dobrovoljno

predao jedan upakovan sadržaj zeljaste materije koja svojim izgledom asocira na opojnu drogu i jednu takozvanu drobilicu sa tragovima

iste materije. Od strane policijskih službenika Policijske stanice Visoko izvršen je uviđaj, dok je osumnjičeno lice Č.A. lišeno slobode i

nad istim zavedena kriminalistička obrada uz upoznavanje dežurnog tužioca.

KakanjKakanj

Dana 29.10.2023. godine, u 14,20 sati, na stadionu fudbalskog kluba Rudar u toku poluvremena gdje je održavana utakmica omladinske

lige između FK Rudar Kakanj i NK Kiseljak došlo je do narušavanja javnog red i mira, gdje je tom prilikom malodobno lice (rođeno

2008.godine) iz Nove Bile zadobilo lakše tjelesne povrede.

Prilikom intervencije policijskih službenika Policijske stanice Kakanj od strane H.M. (rođena 1993. godine), iz Kaknja počinjeno je

krivično djelo "Sprečavanje službene osobe u vršenju službene radnje", kojom prilikom je policijski službenik S.E. zadobio lakše tjelesne

povrede. O događaju je upoznat dežurni tužilac. Osumnjičena osoba H.M. je lišena slobode i zadržana u prostorijama za zadržavanje,

nakon čega je nad istom zavedena kriminalistička obrada.

ŽepčeŽepče

Dana 29.10.2023.godine u 09,10 sati dežurnoj službi Policijske stanice Žepče obratio se D.M. (rođen 1969. godine) iz Donjeg Luga, te

prijavio da je u vremenskom periodu od 22.08 do 26.10.2023.godine od strane nepoznate osobe izvršena teška krađa u njegovu kuću.Tom

prilikom otuđena je jedna mašine za brušenje zida, više komada bušilica, električna pila, zlatni nakit, plinski pištolj, te drugi predmeti.

Policijski službenici Policijske stanice Žepče izašli su na lice mjesta, te preduzeli mjere i radnje na pronalasku počinioca navedenog

krivičnog djela.

 

BEZBJEDNOST SAOBRAĆAJABEZBJEDNOST SAOBRAĆAJA

Doboj jugDoboj jug

Dana 29.10.2023. godine, oko 14,05 sati, na magistralnom putu M-4 u mjestu Matuzići, dogodila se saobraćajna nezgoda u kojoj su

učestvovali motocikl marke "Honda", kojim je upravljao M.M. (rođen 1997. godine) iz Doboja i putničko motorno vozilo marke "VW Golf",

kojim je upravljao T.E. (rođen 2001. godine) iz Doboja. Tom prilikom mtociklista M.M. je zadobio teže tjelesne povrede konstatovane u

Domu zdravlja. Uviđaj na licu mjesta saobraćajne nezgode izvršili su policijski službenici kriminalističke policije Policijske stanice Doboj

jug uz upoznavanje dežurnog tužioca. Uslijed zadobijenih povreda M.M. je preminuo u 20,00 sati u bolnici "Sveti Apostol Luka" u Doboju.

Upoznat dežurni kriminalistički istražitelj i dežurni tužilac.

VarešVareš

Dana 29.10.2023. godine u 20,55 sati na regionalnom putu R-444 u ulici Rudarska dogodila se saobraćajna nezgoda u kojoj su učestvovali

putničko motorno vozilo marke “Golf” A-2, kojim je upravljao E.K. (rođen 1961. godine) iz Vareša i putničko motorno vozilo marke

“Suzuki”, kojim je upravljao Z.F. (rođen 1992.godine) iz Zavidovića. U navedenoj saobraćajnoj nezgodi lakše tjelesne povrede zadobio je

vozač “Golfa” E.K. i suvozač u navedenom vozilu S.B., dok je F.Z. zadobio teške tjelesne povrede konstatovane u Kantonalnoj bolnici

Zenica. Uviđaj na licu mjesta izvršili su policijski službenici Policijske stanice Vareš.

Na području Zeničko-dobojskog kantona dogodilo se još deset saobraćajnih nezgoda u kojima su dva lica zadobila lake tjelesne povrede,

dok je na vozilima pričinjena materijalna šteta.

